
                              Malala Yousafzai


Fiosrachadh

· Rugadh i ann am Pagastàn ann an 1997.
· Dh’fhuirich i còmhla ri a màthair, a h-athair agus dithis bhràithrean nas òige ann am baile-mòr Mingora ann an Gleann Swat.
· Chreid a h-athair gu làidir ann am foghlam mar chòir airson nan uile agus chùm e sgoil sa bhaile-mhòr. 
· Bha ùidh mhòr aice ann an eòlas bho bha i gu math òg agus b’ àbhaist dhi leigeil oirre gun robh i na neach-teagaisg.
· Nuair a bha Malala 10 bliadhna a dh’aois thàinig atharrachaidhean mòra air a’ cheàrnaidh ann am Pagastàn far an robh i a’ fuireach còmhla ris an teaghlach aice.
· Dh’atharraich an Taliban iomadh riaghailt; chaidh toirmeasg a chur air clann-nighean an sgoil a fhrithealadh, chaidh toirmeasg a chur air dannsadh agus coimhead telebhisean agus chaidh còrr is 400 de sgoiltean a sgrios gu tur. 
· Bha Malala gu math troimh-a-chèile gun deach a’ chòir a bha aice air foghlam a thoirt air falbh bhuaipe agus bho nigheanan eile.
· Aig aois 11, còmhla ri a h-athair a bha na fhear-teagaisg, thòisich i a’ càineadh an Taliban agus chaidh agallamh a dhèanamh leatha air telebhisean ann am Pagastàn. Bhruidhinn i mun eagal a bha oirre gun tigeadh cogadh dearg anns a’ ghleann àlainn far an robh i a’ fuireach.
· Aig aois 12, thòisich i blog gun urra air làrach-lìn Urdu a’ BhBC agus bhruidhinn i mun eagal a bha oirre agus mar a chaidh a thoirt oirre fuireach aig an dachaigh.
· Anns a’ Chèitean 2009, dh’adhbharaich cogadh Phagastàin an aghaidh an Taliban gun tàinig air teaghlach Malala, agus iomadh teaghlach eile, na dachaighean aca fhàgail agus teicheadh gu àite sàbhailte na ceudan de mhìltean air falbh.
· Nuair a bha e sàbhailte tilleadh, chaidh Malala agus an teaghlach aice air ais gu Mingora agus lean iad orra a’ coiteachadh airson còir dol dhan sgoil. 
· Dh’fhàs i fhèin agus a h-athair gu math ainmeil ann am Pagastàn airson na sabaid aca gus cothrom a thoirt do nigheanan ann am Pagastàn air foghlam ceart an asgaidh. 
· Chaidh Malala ainmeachadh airson caochladh dhuaisean airson a cuid obrach agus ghlèidh i Duais Sìthe Òigridh Phàgastain ann an 2011. 
· Cha robh an Taliban idir toilichte a thaobh mar a chuir i an aghaidh nan riaghailtean aca. Ann an 2012, nuair a bha i 15, chaidh Malala a losgadh le gunna anns a’ cheann le ball den Taliban nuair a bha i fhèin agus a caraidean a’ siubhal dhachaigh bhon sgoil. 
· Agus i air a leòn gu dona, chaidh leigheas a thoirt do Mhalala ann am Pagastàn an toiseach agus an uair sin chaidh a cur gu aonad sònraichte ann am Birmingham.
· Chaidh i fon lannsair iomadh turas agus mìosan de teiripe ach gu fortanach cha do dh’fhuiling i cron sam bith na eanchainn. 
· Cho luath ‘s a bha i slàn gu leòr, cha robh a dhìth oirre ach dol dhan sgoil ann am Birmingham.
· Thug a sgeul mìorbhaileach gu aire an t-saoghail gu lèir i agus fhuair i taic air feadh na cruinne. 
· Tha i air a bhith a’ labhairt aig na Dùthchannan Aonaichte, tha i air leabhar a sgrìobhadh agus ann an 2014, ghlèidh i Duais Sìthe Nobel le neach eile. Aig aois 17, b’ i an neach a b’ òige a fhuair an duais seo riamh.  
· Chaidh Maoin Malala a stèidheachadh gus cumhachd a thoirt do nigheanan an comas aca a thoirt gu buil tro fhoghlam agus tha i a’ maoineachadh phròiseactan ann an sia dùthchannan.
· Tha Malala a’ fuireach ann am Birmingham an-dràsta agus tha i gu mòr airson foghlaim agus gum fàs nigheanan nan luchd-stiùiridh misneachail is làidir anns na coimhearsnachdan aca.

Teanntachd/ dùbhlanan a thàinig oirre

Coimhearsnachd
Cogadh
Gun deach foghlam a dhiùltadh dhi

Teaghlach
Gun tàinig oirre an teaghlach aice fhàgail gus àite sàbhailte a lorg
Gun deach a sgaradh bho a màthair agus a bràithrean airson an leigheis aice

Mar neach-aonair
Gun deach losgadh oirre 
Gun d’fhuair i iomadh leigheasadh is teiripe 


Gnothaichean dìona

Coimhearsnachd
Cothrom aice air foghlam
Gaol dhan dùthaich aice
A bhith comasach a guth a thogail sna blogaichean agus sna h-agallamhan aice
Taic air feadh an t-saoghail airson nan iomairtean aice

Teaghlach
An càirdeas a tha aice leis an teaghlach aice
Taic a h-athar ris an iomairt aice

Mar neach-aonair
Mar a tha i a’ creidsinn anns a’ chòir air foghlam
An ùidh mhòr aice ann an eòlas
A cuid misneachd

